
ᓄᓇᓕᓕᒫᓂ ᐊᒻᒪᓗ ᓄᓇᓕᓐᓂ ᐱᕙᓪᓕᐊᓂᕐᒥᒃ ᐱᓇᓱᕝᕕᒃ 

 

ᐱᓇᓱᑦᑕᐅᓯᒪᔪᓂᒃ ᑐᓴᕐᑎᓯᒍᑎ 

ᕕᕈᐊᕆᒥᒃ ᒣᒧᑦ 2026-ᒥ 

 

ᑎᓕᔭᐅᒪᓂᖓ 

ᓄᓇᓕᓕᒫᓂ ᐊᒻᒪᓗ ᓄᓇᓕᓐᓂ ᐱᕙᓪᓕᐊᓂᕐᒥᒃ ᐱᓇᓱᕝᕕᒃ ᐊᑐᕆᐊᖃᓪᓚᕆᑦᓱᓂ ᑲᓱᕐᓂᐅᕗᖅ ᒪᑭᑕᐅᑎᓂᒃ ᐱᕙᓪᓕᐊᑎᑦᓯᓂᒃᑯᑦ 

ᓯᕗᓂᓕᐅᕐᓯᒪᐅᑎᓄᑦ ᑯᐯᒃᑯᑦ ᑲᕙᒪᑐᖃᒃᑯᓗ ᑲᕙᒪᖏᓐᓂ, ᐊᒻᒪᓗ ᓄᓇᖁᑎᐅᑉ ᖃᑭᓴᕐᑎᖏᓐᓄᑦ ᐊᒻᒪᓗ ᐃᓄᑦᑎᒍᑦ ᒪᑭᑕᐅᑎᓂᒃ 

ᐱᓇᓱᐊᕈᑎᖏᓐᓄᑦ. ᐊᑦᑐᐊᓚᕆᒻᒥᔪᖅ ᓄᓇᓕᓐᓂ ᐃᓄᐃᑦ-ᒪᑭᑕᐅᑎᖏᓐᓂᒃ ᐸᕐᓇᓂᕐᒧᑦ ᐊᒻᒪᓗ ᐱᓇᓱᑦᑕᐅᔪᓂᒃ ᑲᔪᓯᑎᑦᓯᓂᕐᒧᑦ. ᑖᓐᓇ 

ᐱᓇᓱᕝᕕᒃ ᑲᔪᓯᑎᑦᓯᔨᐅᔪᖅ ᐱᓂᐊᕈᑎᓂᒃ ᐱᒍᑦᔨᔪᓂᒃ ᐱᖓᓱᐃᓗᐊᖕᖑᐊᓂᒃ ᐊᕕᑦᑐᓯᒪᐅᑎᓂᒃ:  

 

ᓄᓇᓕᓕᒫᓂ ᐱᕙᓪᓕᐊᓂᖅ   ᓄᓇᓕᒻᒥ ᐱᕙᓪᓕᐊᓂᖅ  ᖃᑭᓴᐅᑎᓂᒃ ᐱᕙᓪᓕᐊᓂᖅ 

____________________________________________________________________________ 

ᓄᓇᓕᓕᒫᓂ ᐱᕙᓪᓕᐊᓂᖅ 

 

ᑎᓕᔭᐅᒪᓂᖓ  

ᓯᕗᒧᑦ ᐊᖏᖃᑎᒌᓐᓂᖅ ᒪᑭᑕᑦᓯᓯᒪᔪᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑎᓕᔭᐅᒪᒍᑎᖓᓂᒃ ᓄᓇᓕᓐᓂ ᐱᕙᓪᓕᐊᓂᐅᑉ ᑐᑭᐊᒍᑦ 

ᑎᒥᐅᓗᓂ ᑲᒪᔨᐅᒋᐊᖃᕐᑎᓗᒍ ᓄᓇᓕᓕᒫᓂ ᐱᕙᓪᓕᐊᓂᕐᒥᒃ, ᐊᒻᒪᓗ ᑭᒡᒐᒪᕆᐅᓗᓂ ᑯᐯᒃᑯᑦ ᑲᕙᒪᖓᓄᑦ ᐊᑦᑐᐊᔪᕐᑎᒍᑦ ᑕᒪᑐᒧᖓ.  

 

ᑕᒪᓐᓇ ᑎᓕᔭᐅᒪᒍᑎ ᑲᔪᓯᑎᑕᐅᕙᑦᑐᖅ ᒪᑯᑎᒎᓇ: 

 

a) ᑲᔪᓯᑎᑦᓯᓂᖅ ᐃᓱᒪᑦᓴᓯᐅᕐᕕᖃᕈᑎᓂᒃ, ᐸᕐᓇᕈᑎᓂᒃ ᐊᒻᒪᓗ ᑲᖕᖑᓇᕿᐅᑎᓂᒃ ᓄᓇᖁᑎᒥ ᐱᕙᓪᓕᐊᑎᑕᐅᔪᓂᒃ  

 

b) ᓴᐳᑦᔨᖃᑦᑕᓂᖅ ᑕᕐᕋᒥ ᓄᓇᓕᓐᓂᒃ (NV) ᓄᐃᑕᑦᓯᓗᓂ ᐱᓇᓱᑦᑎᓂᒃ ᐱᔪᓐᓇᑐᓂᒃ ᐊᒻᒪᓗ ᐱᒍᑦᔨᒍᑎᖏᓐᓂᒃ ᐊᑐᖃᑎᖃᕐᓗᓂ 

(ᐃᓚᖃᕐᑎᓗᒋᑦ ᐃᓅᖃᑎᒌᓂ, ᐃᓗᕐᖁᓯᓕᕆᔨᓂ, ᓂᐅᕐᕈᑐᓕᕆᔨᓂ, ᐊᕙᑎᓕᕆᔨᓂ ᐊᒻᒪᓗ ᐱᓇᓲᑎᓕᕆᔨᓂ 

ᐅᖃᖃᑎᒌᓐᓂᒥᒃ) 

 

c) ᓴᐳᑦᔨᓂᖅ ᓄᓇᓕᐅᑉ ᐱᒋᐊᕐᑎᓯᓂᖓᓂᒃ ᐊᒻᒪᓗ ᑲᔪᓯᑎᑦᓯᓂᖓᓂᒃ ᐱᓇᓱᐊᕈᑎᓂᒃ ᐱᐅᓯᒋᐊᕐᑎᓯᓚᖓᓗᓂ ᐃᓅᕕᐅᔪᑦ 

ᐊᕙᑎᖏᓐᓂᒃ, ᐱᓗᐊᕐᓗᒍ ᐃᓅᖃᑎᒌᓕᕆᓂᐅᑉ, ᐃᓗᕐᖁᓯᓕᕆᓂᐅᑉ, ᒪᑭᑕᐅᑎᓕᕆᓂᐅᑉ ᐊᒻᒪᓗ ᐊᕙᑎᓕᕆᓂᐅᑉ ᑐᑭᖏᑎᒍᑦ 

 

d) ᒪᑭᑎᕆᓂᖅ, ᑮᓇᐅᔭᖃᕐᑎᓯᓂᖅ ᐊᒻᒪᓗ ᑲᔪᓯᑎᑦᓯᓂᖅ ᓇᐅᓪᓗᑯᓂᒃ ᓄᓇᓕᓕᒫᓂ ᐱᕙᓪᓕᐊᒍᑎᓄᑦ ᐊᖏᖃᑎᒌᒍᑎᓂᒃ 

ᐃᓚᖃᕐᓗᓂ ᐊᓯᒥᓂᒃ KRG-ᒥ ᐱᓇᓱᕝᕕᓂᒃ ᐅᕝᕙᓘᓐᓃᑦ ᑯᐯᒃᑯᑦ ᑲᕙᒪᖓᑕ ᑭᒡᒐᖏᓐᓂᒃ.  

2026-ᒥ ᑐᕌᕐᑕᐅᔪᑦ  

1.  ᑲᔪᓯᑎᑦᓯᓂᖅ 2024-2029-ᒥ ᐱᓇᓱᒋᐊᓕᓐᓂᒃ ᐸᕐᓇᓯᒪᐅᑎᒥᒃ ᐃᓄᑐᖃᕐᓅᓕᖓᒥᒃ 

ᐱᓇᓱᑦᑕᐅᒋᐊᓖᑦ: 

• ᓄᓇᕕᒻᒥ ᐃᓄᑐᖃᕐᓂᒃ ᐃᓕᑕᕐᓯᒍᑎᒥᒃ ᓵᓚᖃᐅᑎᓕᐅᕐᓂᖅ 

o ᐃᓘᓐᓈᒍᑦ ᑐᑭᒧᐊᑦᑎᓯᔨᐅᑉ ᐊᓪᓚᕕᖓ ᐱᒋᐊᕐᑎᓯᓯᔪᖅ ᓄᓇᓕᓕᒫᓂ ᐋᕐᕿᓯᒪᔪᒥᒃ ᐃᓕᑕᕐᓯᐅᑎᑦᓴᐅᓱᓂ 

ᐊᑕᐅᓯᐅᓈᕐᑎᑐᑦ ᐃᓄᑐᙯᑦ ᐱᓯᒪᔭᖏᓐᓂᒃ ᐱᕙᓪᓕᐊᑎᑦᓯᓱᑎᒃ ᓄᓇᓕᒻᒥᓂᒃ ᐊᒻᒪᓗ ᐃᓅᓱᑦᑐᓂᒃ 

ᑲᑦᓱᙰᓕᑎᑦᓯᓱᑎᒃ. 

o ᐊᕐᕌᒍᑕᒫᑦ ᐃᓄᑐᙯᑦ ᓵᓚᖃᐅᑎᖏᑦ ᓄᐃᑦᓯᖃᑦᑕᓚᖓᔪᑦ ᐃᓄᑐᖃᕐᓂᒃ ᕿᑲᖕᖏᑐᓂᒃ ᓄᓇᕕᒻᒥ. ᐹᐱ 

ᓯᓅᐹᓪ ᓵᓚᖃᐅᑎ (ᐊᖑᑎᓄᑦ) ᐊᒻᒪᓗ ᐃᓪᓚᓱᒃ ᐸᐅᔪᖏ ᓵᓚᖃᐅᑎ (ᐊᕐᓇᓄᑦ) ᓂᕆᐅᒍᑕᐅᔪᑦ 

ᓄᓱᑦᓯᒍᑕᐅᕙᓐᓂᐊᑎᓪᓗᒋᑦ ᐊᕐᕌᒍᑕᒫᑦ ᑮᓇᐅᔭᑎᒍᑦ ᐃᑲᔪᕐᑕᐅᒍᑎᓂᒃ ᐊᓯᓂᒃ ᓄᓇᓕᓕᒫᓄᑦ ᑎᒥᐅᔪᓂᒃ. 

o ᓯᕗᓪᓕᐹᖅ ᓵᓚᖃᐅᑎᑦᓴᒥᒃ ᑐᓂᕐᕈᓯᕈᑎ ᐱᓯᒪᓕᕐᑐᑦᖅ ᐃᓕᓐᓂᐊᕕᒻᒥᒃ Impact-Do-Academy. 

• 20-ᓂᒃ ᐊᕐᕌᒍᕐᑐᓂᕐᒥᒃ ᓇᓪᓕᐅᓂᕐᓱᕈᑎ ᓄᓇᕕᒻᒥ ᐃᓄᑐᙯᑦ ᑲᑎᒪᔨᐊᐱᖏᓐᓄᑦ  

o ᐸᕐᓇᑐᒍᑦ ᑲᑎᒪᓂᒻᒪᕆᖃᕐᑎᓯᓛᕐᓱᑕ ᑰᑦᔪᐊᒥ ᓯᑉᑎᒻᐱᕆ 28-29, 2026-ᒥ. 

o ᖁᕕᐊᓲᑎᖃᓛᕐᑐᑦ ᓇᓂᓕᒫᖅ ᓄᓇᕕᒻᒥ ᐅᒃᑑᐱᕆ 1-ᒥ, ᓄᓇᓕᓕᒫᑦ ᐃᓚᐅᑎᓪᓗᒋᑦ. 

▪ ᐋᕐᕿᓱᐃᔪᑦ ᓂᕆᒻᒫᑎᑦᓯᓂᕐᒥᒃ ᐃᑲᔪᕐᑕᐅᓱᑎᒃ NV-ᓄᑦ ᐊᒻᒪᓗ ᐃᓄᑐᖃᕐᓂᒃ ᓴᖑᐊᑦᓯᔨᓄᑦ, 

ᐊᒻᒪᓗ ᓴᖑᐊᑦᓯᔩᑦ ᑲᔪᖏᕐᓴᓱᒋᑦ ᓂᕿᑐᐃᓐᓇᓯᐅᕐᓂᐊᒪᑕ ᓂᕆᒻᒫᑎᑦᓯᒍᑎᑦᓴᓂᒃ. 

▪ ᐃᕐᐸᑎᑦᓯᓂᖅ ᑐᓴᐅᒪᑎᑦᓯᒍᑎᓂᒃ ᐃᓄᑐᖃᕐᓄᑦ ᑕᕐᓴᓕᔮᕐᑎᓗᒋᑦ ᐃᓄᑐᙯᑦ ᑲᑎᒪᔨᖏᑦᑕ 

ᓇᓗᓀᒃᑯᑕᖓᓂᒃ (ᑕᒡᒍᒧᑦ ᐁᑦᑐᕆᐊᕐᑐᖃᑦᑕᓗᒋᑦ ᑕᒪᒃᑯᐊ ᐃᓚᖏᓐᓂᒃ) 

▪ ᐃᕐᐸᑎᑦᓯᓂᖅ ᓂᕿᖃᐅᑎᐊᐱᓐᓂᒃ ᐃᓄᑐᖃᓕᒫᓄᑦ 

▪ ᐊᑐᕐᑎᓯᓂᖅ ᐃᓄᑐᙯᑦ ᐊᒻᒪᓗ ᑲᒪᔨᐅᔪᑦ ᐅᖃᖃᑕᐅᓂᖓᓂᒃ ᒪᓐᑐᔨᐊᓪᒥ ᔫᓂ 2-4 ᐅᓪᓗᖏᓐᓂ 

2026-ᒥ ᑲᔪᓯᑦᑎᓯᖃᑎᒋᓗᒋᑦ ᓄᓇᕕᒻᒥ ᓄᓇᓕᓕᒫᓄᑦ ᑲᑎᒪᔩᑦ ᐃᓗᓯᓕᕆᓂᕐᒥᒃ ᐊᒻᒪᓗ 

ᐃᓄᓕᕆᓂᕐᒥᒃ ᐱᒍᑦᔨᔨᓄᑦ, ᑲᒪᒍᑕᐅᑎᓪᓗᒍ ᐱᖓᓱᐃᓕᖓᔪᓂᒃ ᐅᖄᒍᑎᓂᒃ: 

o ᐊᑦᑕᓇᕐᑐᒦᖕᖏᓂᖅ 

o ᓄᓇᓕᓐᓂ ᐱᑦᔨᒍᑏᑦ ᐊᒻᒪᓗ ᓴᐳᑦᔨᔨᑦᓭᑦ 

o ᐃᓪᓗᐃᑦ (ᐃᓪᓗᐃᑦ ᒪᓕᒐᖓᓂᒃ ᐱᓇᓱᐊᕈᑎ ᐅᖄᔭᐅᒋᐊᓕᒃ) 

• ᑯᐯᒃᑯᑦ ᑲᕙᒪᖓ ᑮᓇᐅᔭᑎᒍᑦ ᐃᑲᔪᖃᑦᑕᓚᖓᒍᓐᓀᑐᖅ ᐃᓂᖃᕐᑎᓯᒍᑎᓂᒃ ᐃᓄᑐᙯᑦ ᓴᖑᐊᑦᓯᔨᖏᓐᓂᒃ NV-ᓂ. 

ᐱᓇᓱᕝᕕᕗᑦ ᐱᒋᐊᕐᓯᒪᓕᕐᑐᖅ ᐅᖄᖃᑎᖃᕈᑎᓂᒃ ᐱᕕᑦᓴᓯᐅᕐᓱᓂ ᑕᐅᕐᑎᓴᖏᓐᓂᒃ ᑮᓇᐅᔭᓂᒃ KRG-ᑯᑦ ᐃᓗᐊᓂ ᐊᒻᒪᓗ 

ᑎᒥᐅᔪᓂ ᐊᓯᖏᓐᓂ.  

 

2.       ᑮᓇᐅᔭᖃᕐᑎᓯᓂᖅ ᓯᑕᒪᐅᔪᖕᖏᒐᕐᑐᓂᒃ ᓯᕗᓂᖃᕈᑎᓕᓐᓂᒃ ᓄᓇᓕᓕᒫᓂ ᐱᓇᓱᐊᕈᑎᓂᒃ 

ᐱᓇᓱᑦᑕᐅᒋᐊᓖᑦ: ᐱᓇᓱᐊᑦᓭᑦ ᐱᖓᓱᑦ ᑮᓇᐅᔭᕐᑖᓯᒪᔪᑦ: 

• ᐃᕙᒃᑲᒃ 2026 

• ᑮᓇᐅᔭᖃᕐᑎᓯᓂᖅ ᐊᕙᑕᖅ ᐱᐅᓯᑐᖃᓕᕆᕕᒻᒥᒃ ᑐᕌᕐᑎᓗᒋᑦ 2026-ᒥ ᐃᓄᑐᙯᑦ ᑲᑎᒪᓂᒻᒪᕆᖓᓄᑦ 

ᑰᑦᔪᐊᕌᐱᒻᒥ; KRG-ᑯᑦ ᑮᓇᐅᔦᕈᑎᖏᑦ ᐊᑦᔨᐅᕗᑦ ᑲᑎᒪᓂᒻᒪᕆᐅᑉ ᐊᑭᖏᑦᑕ 45.8%-ᖓᓄᑦ. 

• ᓄᓇᕕᒻᒥ ᐱᑦᓴᑕᓕᓐᓄᑦ ᑲᑎᒪᓂᐊᕈᓯᖅ 

3.       ᐱᓇᓱᐊᒐᖅ ᐱᕙᓪᓕᐊᑎᑕᐅᔪᖅ: ᐱᕈᕐᑐᖅ-ᓂᕿ 

 

ᐱᓇᑦᓱᑕᐅᒋᐊᓖᑦ:  

• ᐅᖄᒍᑎᓃᑦ ᓄᓇᕕᒻᒥ ᐱᕈᕐᓭᕕᓐᓄᑦ ᑲᑎᒪᔨᐊᐱᑎᒍᑦ ᐱᒋᐊᕐᓯᒪᓕᕐᒥᔪᑦ. 

• ᐱᒋᐊᕐᑎᓯᓂᖅ ᓇᐅᑦᓯᑑᑎᒥᒃ ᖃᐅᔨᓴᕐᓂᒥᒃ ᐱᕙᓪᓕᐊᒍᒫᕐᓗᓂ ᓯᕗᓂᓕᐅᕐᓯᒪᒍᑎᒥᒃ ᓄᓇᕕᐅᑉ ᐱᕈᕐᑐᓂᒃ-

ᓂᕿᓕᐅᕐᑎᖃᕐᓂᖓᓄᑦ: 

o ᑐᑭᓯᓂᐊᕆᐊᕐᑐᑐᑦ ᐊᐅᓪᓚᓂᖓᑦ ᑲᓛᓖᑦ ᓄᓇᖓᓄᑦ ᑲᔪᓯᓛᕐᑐᖅ ᔫᓂᒥ 2026-ᒥ. ᐃᓚᖃᓛᕐᑐᑦ 

ᑭᒡᒐᓂᒃ ᓄᓇᕗᑦ ᑲᕙᒪᖓᓄᑦ, ᒪᑭᕝᕕᒧᑦ, ᓄᓇᕗᑦ ᑐᖕᖓᕕᒃᑯᓄᑦ, ᓂᕿᑦᓴᓂᒃ ᐱᕈᕐᑐᓕᕆᔨᓄᑦ 

ᑳᓇᑕᒥ, ᐊᒻᒪᓗ KRG-ᑯᓄᑦ. 

o KRG-ᑯᑦ ᐱᓇᓱᒋᐊᓕᓐᓂᒃ ᐸᕐᓇᓯᒪᐅᑎᖓ ᐅᖄᒍᑎᑦᓴᐅᓗᓂ ᑯᐯᒃᑯᑦ ᓂᕿᑦᓴᓂᒃ ᐱᕈᕐᑐᓕᐅᕐᓂᒧᑦ 

ᑐᕐᖃᑕᕐᕕᖓᓂ ᐋᕐᕿᓯᒪᓚᖓᔪᑦ ᑎᑭᐅᑎᒍᑎᑦᑎᓂ ᔫᓂᐅᑉ ᐃᓱᐊᓄᑦ 2026-ᒥ. 

o KRG-ᑯᑦ ᓯᕗᓕᕐᑎᓗᒋᑦ ᐅᖃᖃᑎᒌᓐᓂᖅ ᕿᒥᕐᕈᓗᓂ ᖃᐅᔨᓴᐅᑎᓄᑦ ᑐᑭᓯᒍᑎᓂᒃ, 

ᐅᖃᐅᑦᔫᑎᕕᐅᓗᓂᓗ ᑕᒪᒃᑯᓂᖓ ᐊᒻᒪᓗ ᑐᑭᓯᓂᐊᕐᕕᐅᓗᓂ ᐸᕐᓇᑕᐅᔪᖅ ᐊᑐᕈᒫᕐᓂᐊᓱᓂ ᓄᕕᒻᐱᕆ 

2027-ᒥ. 

o ᐱᓇᓱᕝᕕᕗᑦ ᐊᓪᓚᐸᓕᐊᔪᖅ ᓯᕗᓂᖃᕈᑎᑦᓴᒥᒃ ᐅᖃᕐᑎᓗᒍ ᓄᐃᑕᐅᓯᒪᔪᓂᒃ ᐊᑐᕐᖂᑕᕐᑐᓂᒃ 

ᖃᐅᔨᓴᐅᑎᓄᑦ ᐊᒻᒪᓗ ᐱᕙᓪᓕᐊᓂᑦᓴᒥᒃ ᐊᑯᓂᐅᓪᓗᐊᖏᑦᑐᖅ ᐊᒻᒪᓗ ᐊᑯᓂᐅᔪᑎᒍᑦ 

ᑐᕌᕐᑕᐅᓚᖓᔪᓂᒃ ᓄᓇᕕᒻᒥ ᐱᕈᕐᑐᓂᒃ ᓂᕿᓕᐅᕐᑎᓄᑦ.  

  

4. ᐊᕐᓀᑦ ᑲᒪᒋᔭᖏᑦ (ᓴᑐᕐᕖᑦ) 

• ᓴᑐᕐᕖᑦ: ᐅᒃᑯᐃᓯᓂᖅ ᓂᕈᐊᕋᑦᓴᓯᐅᕐᓂᒥᒃ ᐃᓕᓴᐱ ᐃᓄᒃᐸᒃ ᐆᑦᑐᕋᐅᑎᑦᓯᐊᓄᑦ ᓵᓚᖃᐅᑎᖓᓂᒃ 

ᐅᖃᕐᑕᐅᓯᒪᓕᕐᑐᖅ. 

• ᐱᑎᑕᐅᓚᐅᔪᒍᑦ ᒥᓇᕈᑎᖏᓐᓂᒃ ᓴᑐᕐᕖᑦ ᐊᖓᔪᕐᖄᖓᑕ, ᑐᕇᓇ ᖁᒫᓗᒃ, ᐅᖄᑎᓪᓗᒍ ᒪᑯᐊ ᒥᑦᓵᓄᑦ: 

o ᐊᕐᓇᓕᐊᑦ ᓂᐱᖏᑦ ᑲᑎᒪᓂᒻᒪᕆᒃ ᓯᑉᑎᒻᐱᕆ 2026-ᒥ 

o ᓄᓇᓕᓕᒫᓂ ᐱᓇᓱᐊᕈᑕᐅᔪᑦ 

o ᐊᕐᓀᑦ ᐃᑎᕐᕕᖓ ᑐᐊᕚᓪᒥ 

 

ᓄᓇᓕᓐᓂ ᐱᕙᓪᓕᐊᓂᖅ 

e) ᓴᐳᑦᔨᓂᖅ ᓄᓇᓕᐅᑉ ᐱᒋᐊᕐᑎᓯᓂᖓᓂᒃ ᐊᒻᒪᓗ ᑲᔪᓯᑎᑦᓯᓂᖓᓂᒃ ᐱᓇᓱᐊᕈᑎᓂᒃ ᐱᐅᓯᒋᐊᕐᑎᓯᓚᖓᔪᓂᒃ ᐃᓅᕕᐅᔪᑦ 

ᐊᕙᑎᖏᓐᓂᒃ, ᐱᓗᐊᕐᓗᒍ ᐃᓅᖃᑎᒌᓕᕆᓂᐅᑉ, ᐃᓗᕐᖁᓯᓕᕆᓂᐅᑉ, ᒪᑭᑕᐅᑎᓕᕆᓂᐅᑉ ᐊᒻᒪᓗ ᐊᕙᑎᓕᕆᓂᐅᑉ ᑐᑭᖏᑎᒍᑦ 

 

2026-ᒥ ᑐᕌᕐᑕᐅᔪᑦ:  

1. ᑮᓇᐅᔭᕐᑖᑎᑦᓯᓂᖅ ᒪᕐᕉᓂᒃ ᐊᑕᐅᓯᐅᓕᖓᑦᓱᑎᒃ ᐱᒍᑦᔨᓂᕐᒧᑦ ᑎᒦᒃ ᐱᒋᐊᕈᑎᖏᓐᓂᒃ ᐊᒻᒪᓗ/ᐅᕝᕙᓘᓐᓃᑦ 

ᐃᖏᕐᕋᒍᑎᖏᓐᓂᒃ. 

ᐱᓇᓱᑦᑕᐅᒋᐊᓖᑦ:   ᑮᓇᐅᔭᓂᒃ ᑐᑦᓯᕋᐅᑎ ᐱᓯᒪᔪᖅ ᑰᑦᔪᐊᒥᐅᑦ ᑎᒥᖓᓂᒃ ᐊᖏᕐᑕᐅᓯᒪᓕᕐᑐᖅ. 

 

2. ᐱᐅᓯᒋᐊᕐᑎᓯᓂᖅ ᒪᓕᒑᐱᓐᓂᒃ ᐊᒻᒪᓗ ᐋᕐᕿᓱᐃᓂᖅ ᑐᑭᓯᓐᓇᑐᓂᒃ ᑐᑭᒧᐊᒍᑎᓂᒃ ᐊᑐᕐᑐᓴᓂᒃ ᓄᓇᖁᑎᒥ 

ᐱᕙᓪᓕᐊᓂᐅᑉ ᑮᓇᐅᔭᖏᓐᓄᑦ.  

ᐱᓇᓱᑦᑕᐅᒋᐊᓖᑦ:   ᕿᒥᕐᕈᓂᖃᓕᕐᑐᖅ ᒪᑭᑦᓯᓚᖓᓗᓂ ᑐᑭᓯᓐᓇᑐᓂᒃ, ᐊᑐᕐᑕᐅᒍᓐᓇᑐᓂᒃ ᐃᓂᓪᓚᖓᐅᑎᓂᒃ ᑮᓇᐅᔭᓂᒃ 

ᐱᒍᓐᓇᓯᓂᕐᒧᑦ. 

 

3. ᑲᑎᓯᓂᖅ NV-ᓂᒃ ᐅᖄᖃᑎᒋᓗᒋᑦ ᓯᕗᓪᓕᐅᔪᑦᓴᓂᒃ ᓄᓇᓕᐅᑉ ᐱᕙᓪᓕᐊᓂᖓᑕ ᑐᑭᐊᒍᑦ 

ᐱᓇᓱᑦᑕᐅᒋᐊᓖᑦ:    

• ᓄᓇᕕᒻᒥ ᓂᐅᕐᕈᑐᓕᕆᔩᑦ ᑲᑐᑦᔨᖃᑎᒌᓐᓂᖓ ᐊᒻᒪᓗ ᑖᓐᓇ ᐱᓇᓱᕝᕕᒃ ᐱᓇᓱᐊᕐᑐᑦ ᐱᖃᑎᒌᒍᑕᐅᓯᒍᓇᕐᒥᒃ 

ᐃᑲᔪᕐᓯᒍᑕᐅᓗᓂ NV-ᓂᒃ ᓇᓗᓀᕐᓯᑎᓪᓗᒋᑦᑦ ᐅᐸᒍᒥᓇᕋᔭᕐᑐᓂᒃ ᑫᓪᓗᐊᕈᑎᑦᓴᓂᒃ ᓂᐅᕐᕈᑐᓕᕆᓂᕐᒥᒃ 

ᐱᒋᐊᓪᓚᑎᑦᓯᒍᑕᐅᓗᑎᓪᓗ ᒪᑭᑕᐅᑎᓂᒃ ᐱᕙᓪᓕᐊᓂᕐᒥᒃ.  



4 | ᒪ ᑉ ᐱ ᒐ ᖓ  

 

ᖃᑭᓴᐅᑎᓂᒃ ᐱᕙᓪᓕᐊᓂᖅ 

ᑎᓕᒪᐅᔭᓂᖓ 1 

ᑮᓇᐅᔭᕐᑖᑎᑦᓯᒍᑎᓂᒃ ᑐᓂᔨᓂᕐᒧᑦ ᐊᖏᖃᑎᖃᕈᑎ ᑳᓇᑕᐅᑉ ᑲᕙᒪᖓᓂᒃ ᐱᑦᔪᑎᓕᒃ ᒪᑭᑕᐅᑎᓂᒃ ᐱᕙᓪᓕᐊᓂᕐᒥᒃ ᒪᓕᑦᓱᒍ 

ᐅᐃᒍᖓ F ᔦᒻᔅ ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᒥ 2015-2020 ᐊᕐᕌᒍᖏᓐᓄᑦ ᐋᕐᕿᑎᑦᓯᓯᒪᔪᖅ KRG-ᑯᑦ 

ᑎᓕᔭᐅᒪᓂᖓᓂᒃ ᐃᒣᓕᖓᑎᓪᓗᒍ: ᐱᑎᑦᓯᓂᖅ ᑕᖏᕐᓂᒃ ᓄᓇᓕᒻᒥ ᐱᕙᓪᓕᐊᓂᕐᒥᒃ ᐃᑲᔪᕈᑎᓂᒃ ᐊᒻᒪᓗ ᑮᓇᐅᔭᑎᒍᑦ 

ᐃᑲᔪᕐᓯᓂᖅ ᐃᓄᓐᓂᒃ ᓄᓇᕕᒻᒥᐅᓂᒃ.  

2026-ᒥ ᑐᕌᕐᑕᐅᔪᑦ: 

1. ᐃᑲᔪᕐᓯᓂᖅ 20-ᓂᒃ ᖃᕿᓴᐅᑎᒥᒃ ᐱᒋᐊᕐᑎᓯᒍᑎᓂᒃ, ᐊᖏᓪᓕᑎᕆᐅᑎᓂᒃ ᐊᒻᒪᓗ ᐱᖃᑎᒌᓐᓂᓂᒃ: ᐃᓂᓪᓚᓗᒋᑦ 

ᐊᒻᒪᓗ ᑮᓇᐅᔭᕐᑖᑎᓪᓗᒋᑦ 

ᐱᓇᓱᑦᑕᐅᒋᐊᓖᑦ 

 

• ᑮᓇᐅᔭᖃᕐᑎᓯᖃᑕᐅᓂᖅ ᓄᓇᓕᓐᓂ ᖃᑭᓴᐅᑎᒥᒃ ᐱᓇᓱᐊᕈᑎᓂᒃ: 

o ᑫᐸᓗᐊᑦ ᐳᕕᕐᓂᑐᒥ (ᐊᓄᕆᒧᑦ ᑫᕙᑦᑕᒥᒃ ᑲᔪᓯᑎᑦᓯᓂᖅ) 

o ᑎᖑᕐᕋᐅᑕᒃ ᖁᐊᕐᑕᒥ (ᐊᓄᕆᒧᑦ ᑫᕙᑦᑕᒥᒃ ᑲᔪᓯᑎᑦᓯᓂᖅ) 

o ᑮᓇᐅᔭᓂᒃ ᐊᖏᕐᓯᒪᔪᑦ 9248-6273 Quebec Inc ᑎᒥᖓᑕ ᐊᖏᓕᒋᐊᕐᓂᖓᓄᑦ 

o ᑮᓇᐅᔭᓂᒃ ᐊᖏᕐᓯᒪᔪᑦ ᓄᑖᒥᒃ ᓯᓂᑦᑕᕕᓕᐅᕐᑐᓄᑦ ᑲᖏᕐᓱᐊᓗᒃᔪᐊᒥ   

• ᑮᓇᐅᔭᖃᕐᑎᓯᖃᑕᐅᓂᖅ ᓄᓇᓕᓕᒫᓅᓕᖓᔪᑦ ᖃᑭᓴᕈᑏᑦ ᐱᒐᓱᑦᑕᖏᓐᓂᒃ: 

o ᑕᕐᖁᑎ ᐃᓚᒌᓴᖅ (ᐊᓄᕆᒧᑦ ᑫᕙᑦᑕᒥᒃ ᑲᔪᓯᑎᑦᓯᓂᖅ) 

o ᓄᓇᕕᐅᑉ ᖁᓕᒻᒥᒎᓕᖏᑦ. (ᖁᓕᒻᒥᒎᓕᑦᑖᕐᓂᖅ) 

 

2. ᐱᓪᓗᑯᓕᕆᔪᑎᒍᑦ ᐃᑲᔪᕐᓯᒪᓂᖅ ᒪᕐᕉᓂᒃ ᖃᑭᓴᐅᑏᓐᓂᒃ ᐊᕐᖁᑎᖃᕐᑎᓗᒍ ᐱᖓᑦᓯᐅᑎᔪᓂᒃ ᐱᓇᓱᑦᑎᒪᕆᓐᓂᒃ 

ᐱᓇᓱᑦᑕᐅᒋᐊᓖᑦ: ᐅᓪᓗᒥ ᐃᑲᔪᕐᑐᒍᑦ ᒪᕐᕉᓂᒃ ᐱᒋᐊᕐᑎᓯᒍᑏᓐᓂᒃ ᑰᑦᔪᐊᒥ 

ᓴᐳᑦᔨᓂᖅ ᓄᓇᕕᒻᒥ ᖃᑭᓴᐅᑎᓂᒃ ᐱᕙᓪᓕᐊᓂᕐᒥᒃ ᐱᑦᓯᐊᑎᑦᓯᓗᓂ ᐃᖏᕐᕋᑎᑦᓯᓂᐅᑉ ᐱᐅᓯᖏᓐᓂᒃ, ᐊᒻᒪᓗ ᐱᕙᓪᓕᐊᓗᓂ 

ᐃᓕᑦᓯᒪᒋᐊᖃᕐᓇᓂᕐᓴᓂᒃ ᓴᓇᕐᕈᑎᓂᒃ ᐃᓕᖓᔪᓂᒃ ᐃᑉᐱᒍᓱᓐᓂᒧᑦ ᐊᑭᓕᑦᓴᓂᒃ ᐊᒻᒪᓗ ᑐᓂᕐᕈᓯᐊᓂᒃ ᒪᑭᒋᐊᕈᑏᑦ ᑮᓇᐅᔭᖏᑦᑕ 

ᐊᒻᒪᓗ ᑲᑎᕐᓱᑎᑕᐅᓯᒪᔪᑦ ᑮᓇᐅᔭᖏᑦᑕ I ᐊᒻᒪᓗ II  ᐊᑖᒍᑦ. 

1. ᐋᕐᕿᒋᐊᕆᓂᖅ ᐊᑭᓕᑦᓴᓄᑦ ᐊᒻᒪᓗ ᑐᓂᕐᕈᑎᓄᑦ ᒪᓕᒑᐱᒻᒥᒃ ᐊᒻᒪᓗ ᐱᕐᕈᓯᕐᓂᒃ, ᐃᓚᖃᕐᑎᓗᒋᑦ ᐱᓚᖓᓗᒋᑦ 

ᓂᐳᕐᑎᒋᐊᓕᓐᓂᒃ, ᕿᑐᕐᖏᐅᑎᑦᓯᒍᑎᐅᑉ ᐊᑭᖓᑕ ᒪᓕᒐᖓᓂᒃ, ᐅᓄᕐᓂᐹᖓᓄᑦ ᐊᑭᓕᑦᓭᑦ ᐊᒻᒪᓗ ᑐᓂᕐᕈᑏᑦ 

ᖃᑦᓯᐅᒍᓐᓇᓂᖏᓐᓂᒃ, ᑮᓇᐅᔭᓂᒃ ᐃᓕᔨᒍᑎᖏᓐᓂᒃ ᖃᑭᓴᐅᑎᒥᒃ ᑫᓪᓗᐊᑐᑦ, ᐱᒋᐊᕐᐸᓕᐊᓂᖓᓂ 

ᐱᕙᓪᓕᐊᑎᑦᓯᒍᒪᓕᕐᓇᑐᓂᒃ ᒪᓕᒑᐱᓐᓂᒃ, ᐊᒻᒪᓗ ᐱᐅᓯᐅᓚᖓᔪᓄᑦ ᐊᖏᖃᑎᒌᒍᑎᓂᒃ.  

ᐱᓇᓱᑦᑕᐅᒋᐊᓖᑦ: ᕿᒥᕐᕈᓕᕐᑐᑦ ᐋᕐᕿᒋᐊᓚᖓᑦᓱᒋᑦ ᑮᓇᐅᔭᓂᒃ ᐊᑐᕈᓐᓇᓚᖓᓗᓂ ᓂᐳᕐᑎᒋᐊᓕᓐᓂᒃ 

ᑲᔪᓯᑎᑦᓯᓂᖅ ᑕᒻᒪᓯᒪᔪᕐᓯᐅᓂᕐᒥᒃ ᐊᒻᒪᓗ ᐃᓱᒪᓕᐅᕐᑎᐅᓂᕐᒥᒃ ᐅᓪᓗᒥ ᐃᑲᔪᕐᑕᐅᔪᓄᑦ ᓱᕐᖁᐃᑎᑦᓯᓗᓂ ᑐᓂᕐᕈᑏᑦ 

ᐊᒻᒪᓗ ᐊᑭᓕᑦᓭᑦ ᐊᑐᕐᑕᐅᓂᖓᓂᒃ ᐊᖏᖃᑎᒌᒍᑕᐅᓯᒪᔪᑦ ᒪᓕᑦᓱᒋᑦ. 

ᐱᓇᓱᑦᑕᐅᒋᐊᓖᑦ:   

• ᑲᔪᓯᑎᑦᓯᓂᖅ ᒪᕐᕉᓂᒃ ᐃᓕᔨᒍᑎᒥᒃ ᐊᑭᓖᒍᑏᓐᓂᒃ ᐃᑲᔪᕐᑕᐅᔪᓕᒫᓄᑦ  

o 80% ᐊᖏᖃᑎᒌᒍᑎᖓᑕ ᐊᑎᓕᐅᕐᕕᐅᒍᑖᓂ ᐊᒻᒪᓗ ᐊᒥᐊᒃᑯᖏᑦ 20% ᐱᕙᓪᓕᐊᓂᖓᓂᒃ 

ᑐᓴᕐᑎᓯᒍᑎᐅᑉ ᑎᑭᑎᑕᐅᒍᑖᓂᒃ 

  



5 | ᒪ ᑉ ᐱ ᒐ ᖓ  

 

3. ᐋᕐᕿᒋᐊᕆᓂᖅ ᓄᑕᐅᓯᓕᑎᕆᓗᓂᓗ ᓄᓇᕕᒻᒥ ᖃᑭᓴᕐᑏᑦ ᑐᕌᕈᑎᖏᑦᑕ ᒪᑉᐱᑐᒐᖓᓂᒃ (ᐃᑲᔪᕐᑎᒌᒍᑕᐅᔪᑦ RLD-ᓂᒃ 

ᐊᒻᒪᓗ ᑐᓴᕐᑎᓯᒍᑎᓕᕆᓂᕐᒥᒃ ᐱᓇᓱᕝᕖᓄᑦ). 

ᐱᓇᓱᑦᑕᐅᒋᐊᓖᑦ:  ᓈᓭᒪᒍᑎ ᒪᑉᐱᑐᒐᕐᒦᑐᓂᒃ ᖃᑭᓴᐅᑎᓂᒃ ᓄᑕᐅᓯᓕᑎᕐᑕᐅᓕᕐᑐᖅ; ᖃᕆᑕᐅᔭᓄᑦ ᐱᑐᕝᕕᒪᕆᒻᒥ 

ᓄᐃᒍᑎᑦᓴᖅ ᐋᕐᕿᓱᕐᑕᐅᓕᕐᑐᖅ  

ᐱᔭᐅᓯᒪᔪᑦ ᐊᓯᖏᑦ  

ᓄᓇᕕᒻᒥ ᖃᑭᓴᕐᑏᑦ ᓵᓚᖃᐅᑎᖓ 

KRG-ᑯᑦ ᒪᑭᕝᕕᑯᓪᓗ ᒪᑭᑦᓯᕙᓪᓕᐊᔪᑦ ᐊᕐᕌᒍᑕᒫᕐᓯᐅᑎᒥᒃ ᓄᓇᕕᒻᒥ ᖃᑭᓴᕐᑏᑦ ᓵᓚᖃᐅᑎᑦᓴᖓᓂᒃ ᓄᐃᑦᓯᒍᑕᐅᕙᓐᓂᐊᑎᓪᓗᒍ 

ᖃᑭᓴᕐᑎᓂᒃ ᑮᓇᐅᔭᓕᐅᕐᓂᑯᑦ ᐱᓇᓱᐊᒉᑦ ᐃᓗᐊᓂ, ᐊᒻᒪᓗ ᑎᒥᓂᒃ ᐊᐅᓚᑦᓯᔪᓂᒃ ᓄᓇᓕᒻᒥᒃ ᐱᒍᑦᔨᔨᓂᒃ ᑎᒥᓂᒃ 

ᐆᑦᑑᑎᒋᓗᒋᑦ ᐃᓚᒌᑦ ᐃᓗᖏᓐᓂᒃ, ᐃᓄᑐᙯᑦ ᐊᓂᕐᕋᖏᓐᓂᒃ ᐊᒻᒪᓗ ᐊᕐᓀᑦ ᐃᑎᕐᕕᖏᓐᓂᒃ.  

ᓵᓚᖃᐅᑎ ᓯᑕᒪᐅᔪᖕᖏᒐᕐᑐᓂᒃ ᐊᕕᑦᑐᓯᒪᓂᓕᒃ: 

- ᑮᓇᐅᔭᓕᐅᕐᑐᑦ ᖃᑭᓴᐅᑏᑦ (JBNQA-ᒥ ᐃᓚᐅᔪᓄᑦ): 

o ᑲᑐᑦᔨᒍᑕᐅᑦᓱᑎᒃ ᑮᓇᐅᔭᓕᐅᕐᑏᑦ 

o ᓇᒻᒥᓂᖅ ᐃᓄᑐᐊᑦ ᐱᖏᑦ, ᐱᖃᑎᒌᒍᑏᑦ, ᑎᒥᐅᔪᑦ 

- ᓄᓇᓕᒻᒥᒃ ᐱᒍᑦᔨᓂᕐᒥᒃ ᑎᒥᐅᒍᑎᓖᑦ 

o ᐃᓅᓱᑦᑐᐃᑦ 

o ᐊᕐᓀᑦ 

o ᐃᓄᑐᙯᑦ 

o ᑲᒪᔨᒻᒪᕇᑦ ᑲᑐᑦᔨᒍᑎᓂᒃ ᖃᑭᓴᐅᑎᓂᒃ 

o ᓄᓇᓕᒻᒥᐅᓂᒃ ᐱᒍᑦᔨᒍᑏᑦ 

ᐱᓇᓱᑦᑏᑦ  

ᐱᐊ ᒪᓂ, ᑐᑭᒧᐊᑦᑎᓯᔨ, ᑰᑦᔪᐊᒥ  

ᐅᖃᓕᒪᐅᑎᖓ 819-964-2961 ᐅᐃᒍᖓ 2262, ᖃᕆᑕᐅᔭᒃᑯᑦ: pmani@krg.ca  

ᒥᓂ ᐁᐸᔭᖄᒻ, ᐊᓪᓚᕕᓕᕆᐅᑎᓂᒃ ᐱᓇᓱᑦᑎ, ᑰᑦᔪᐊᒥ 

ᐃᓄᐃᑦ ᒪᑭᑕᐅᑎᖏᓐᓂᒃ ᑲᒪᔨᐅᓂᕐᒥᒃ ᐃᓕᓐᓂᐊᑐᖅ 

ᐅᖃᓕᒪᐅᑎᖓ 819 964 2961 ᐅᐃᒍᖓ 2247 ᖃᕆᑕᐅᔭᒃᑯᑦ: mabraham@krg.ca 

ᓲᓯ ᑯᐊᑕᓐ, ᐊᑭᓕᑦᓴᓂᒃ ᑲᒪᔨ, ᑰᑦᔪᐊᒥ 

ᐅᖃᓕᒪᐅᑎᖓ 819 964 2961 ᐅᐃᒍᖓ 2256, ᖃᕆᑕᐅᔭᒃᑯᑦ: sugordon@krg.ca 

ᔩᒪ ᐃᖃᓗᒃ, ᐃᓄᑐᖃᕐᓂᒃ ᑲᑎᓯᔨ  

ᐅᖃᓕᒪᐅᑎᖓ (819) 254-8760 ᐅᐃᒍᖓ 23, ᖃᕆᑕᐅᔭᒃᑯᑦ: Gechalook@krg.ca  

ᐃᓄᖃᖕᖏᑐᑦ: ᒪᑭᑕᐅᑎᓂᒃ ᐱᕙᓪᓕᐊᓂᕐᒥᒃ ᑲᒪᔨ, ᓴᓪᓗᓂ ᐊᒻᒪᓗ ᐃᓄᒃᔪᐊᒥ 

ᐃᑉᐱᒋᔭᑦᓴᖅ: ᑐᑭᒧᐊᑦᑎᓯᔨ ᓄᓇᓕᓕᒫᓂ ᐊᒻᒪᓗ ᓄᓇᓕᓐᓂ ᐱᕙᓪᓕᐊᓂᕐᒥᒃ ᐱᓇᓱᕝᕕᒥ ᐃᑲᔪᕐᑕᐅᕗᖅ ᐊᑎᐊᓪ ᔮᓴᒧᑦ, 

ᐊᑦᔨᐅᒐᓂ ᖃᐅᔨᒪᔨᒧᑦ ᐃᓘᓐᓈᒍᑦ ᑐᑭᒧᐊᑦᑎᓯᔨᐅᑉ ᐊᓪᓚᕕᖓᓄᑦ, ᐱᕙᓪᓕᐊᓂᒃᑯᑦ ᑐᑭᒧᐊᒍᑎᓗᓂ ᑲᒪᓂᕐᒥᒃ ᒪᑭᑕᐅᑎᓂᒃ 

ᐱᕙᓪᓕᐊᑎᑦᓯᓂᐅᑉ ᐃᓱᐃᓗᑕᖏᓐᓂᒃ ᓄᓇᕕᐅᑉ ᐃᓗᐊᓂ. 

